
ONKEL FERDINAND UND DIE PÄDAGOGIK

No. 251 Vom Schneeglöcklein

Jetz lueg emool, d Schneeglöggli, wunderbaar d
Natuur hät doch e kolossaali Läbeschraft, kolossaal,
eso nes munzigs Blüemli -

D Chöpfli streckeds use, «in Eis und Schnee», jäsoo,
«den Unbillen der Witterung spottend», hani emool

«Wind und Wetter zum Trotz» - uf daas chunts aa

im Labe - de Mensch isch verwäichlicht, chönt si

mänge es Byschpil nee, mänge -

«In unbeugsamem Optimismus dem Lichte entgegen,
dem Menschen ein Vorbild» - esoo isch es im

Schuelbuech gschtande -

So, jez hämmers gsee, es zücht chli, mer chöned
schliessli nöd e Viertelstund die Schneeglöggli
aaluege, chum jez ine, es zücht -

I gang jez, en Pfnüsel chönt mer risggiere, wäg dene
blööde Schneeglöggli - eso vorusse mitts im März -
diräckt en Pfnüsel

